
PEKELILING PENTADBIRAN BIL. 54/2025 

Semua Staf Akademik 

Universiti Teknologi Malaysia 

IKLAN JAWATAN 

TIMBALAN NAIB CANSELOR (PEMBANGUNAN) 

UNIVERSITI TEKNOLOGI MALAYSIA 

Dengan hormatnya dimaklumkan bahawa, permohonan bagi jawatan Timbalan Naib 

Canselor (Pembangunan) Gred Utama B (VU6) (Terbuka) di Universiti Teknologi Malaysia 

adalah dibuka untuk permohonan bermula dari 15 Disember 2025. 

2. Sebagai makluman, proses pemilihan akan dilaksanakan secara terbuka bagi

membolehkan semua stat Universiti berkelayakan yang berminat untuk mengemukakan

permohonan.

3. Sehubungan dengan itu, semua staf yang layak boleh mengemukakan permohonan

masing-masing untuk dipertimbangkan ke jawatan tersebut dengan melengkapkan borang

permohonan di pautan, https://registrar.utm.my/epengambilan.

4. Semua permohonan perlu dihantar sebelum atau pada 9 Januari 2026 (Jumaat)

melalui borang permohonan yang telah disediakan.

Sekian dimaklumkan, terima kasih. 

"MALAYSIA MADANI" 

"BERKHIDMAT UNTUK NEGARA KERANA ALLAH" 

Saya yang menjalankan amanah, 

IL BIN ABDULLAH) 

Pendaftar 

s.k. Naib Canselor 

- Timbalan Naib Canselor (Akademik dan Antarabangsa)

- Timbalan Naib Canselor (Penyelidikan dan lnovasi)

- Timbalan Naib Canselor (Hal Ehwal Pelajar dan Alumni)

- Timbalan Naib Canselor (Pembangunan)

- Ketua Kampus UTM Cawangan Kuala Lumpur

Ketua Kampus UTM Cawangan Pagoh

- Pegawai-pegawai Kanan/ Dekan/ Pengarah

IKLAN JAWATAN TIMBALAN NAIB CANSELOR 

(PEMBANGUNAN) 

1. MAKLUMAT JAWATAN

Jawatan : Timbalan Naib Canselor (Pembangunan) 

: Pengurusan Tertinggi Kumpulan Perkhidmatan

Gred : Gred Utama B (VU6) (Terbuka) 

Gaji : Pakej imbuhan mengikut skala dan kelayakan elaun 

Tempoh Pelantikan : Tertakluk kepada kelulusan Kementerian Pendidikan 

Tinggi 

2. KRITERIA UMUM 

i. Kecemerlangan Akademik

Penyandang mestilah mempunyai kelayakan PhD, mendapat command of 

respect dari kalangan rakan sejawat, mempunyai rekod cemerlang dalam 

penyelidikan dan perundingan, penerbitan jurnal berwasit antarabangsa, 

inovasi dalam pengajaran dan cemerlang dalam khidmat profesional.

ii. Pengiktirafan Antarabangsa

Penyandang mestilah diiktiraf oleh peers antarabangsa sebagai pakar dalam 

bidangnya, mempunyai jaringan antarabangsa yang kukuh, pernah menerima 

pelbagai anugerah dan pengiktirafan dari organisasi terkemuka luar negara.

iii. Kebolehan Memimpin dan Mengurus

Penyandang mestilah mempunyai people skills yang boleh meneraju 

transformasi, mempunyai gagasan, visi dan misi serta mampu menggerakkan 

komuniti kampus ke arah budaya kecemerlangan akademik. Ditambah 

dengan kemahiran komunikasi dan interpersonal yang mantap. Pengalaman 

dan rekod cemerlang pimpinan akademik merupakan antara ciri utama dalam 

menentukan kebolehmampuan calon.

iv. Reputasi

Menjadi role model kepada semua peringkat staf, mempunyai pengalaman 

dan proven track record serta disanjung baik serta dihormati oleh masyarakat 

kampus dan luar.

v. Personaliti

Penyandang mestilah seorang yang berwibawa, berkarisma, bersahsiah

tinggi, team player serta mempunyai motivasi dalaman untuk memacu

kecemerlangan universiti, calon juga mestilah memahami aspirasi negara

untuk membangunkan modal insan bermentaliti kelas pertama.

vi. Lain-lain kriteria yang difikirkan sesuai oleh Universiti.

3. KRITERIA KHUSUS JAWATAN

i. Penjanaan Dana dan Pendapatan

Galon berpengalaman memperoleh geran atau dana luar melalui pelbagai 

pendekatan termasuk monetisasi aset, sumbangan filantropi seperti 

endowmen, wakaf dan zakat, serta kerjasama strategik.

ii. Pengurusan Pembangunan Kampus

Galon berkemampuan merancang, membangunkan, melaksana, 

menyelenggara dan memantau pembangunan aset, infrastruktur fizikal serta 

perkakasan dan perisian ICT bagi menyokong kelestarian dan kesejahteraan 

kampus. Galon juga berpengalaman dalam perancangan dan pengurusan 

aktiviti pembidaan, termasuk tender dan projek pembangunan, bagi 

memastikan kecekapan pelaksanaan dan pematuhan dasar.

iii. Pengurusan Fasiliti dan Harta Tanah

Galon berpengalaman dalam pengurusan, penyelenggaraan dan penggunaan 

optimum fasiliti Universiti. Galon juga berpengalaman dalam pengurusan aset 

dan harta tanah Universiti termasuk penyewaan, pemajuan semula serta 

pembangunan nilai tambah aset.

iv. Pembangunan Kampus Lestari

Galon berpengetahuan dalam pengintegrasian prinsip Sustainable 

Development Goals (SDG) dalam strategi pembangunan Universiti seperti 

kecekapan tenaga, teknologi hijau dan lain-lain berkaitan. Galon juga 

berkemampuan dalam melaksanakan inisiatif yang menyokong kelestarian 

alam sekitar, sosial dan tadbir urus Environmental, Social and Governance 

(ESG).

v. Jaringan dan Kolaborasi Strategik Bersama Pihak Berkepentingan

• Galon berpengalaman membangun dan memperkukuh jaringan strategik 

bersama agensi kerajaan dan kementerian, komuniti setempat, industri 

serta universiti dalam dan luar negara bagi menyokong ekosistem 

pembangunan Universiti.

• Galon berkeupayaan menjalin kerjasama dengan komuniti setempat, 

khususnya dalam pelaksanaan inisiatif pembangunan lestari dan program 

tanggungjawab sosial korporat (CSR) yang mengukuhkan hubungan 

antara universiti dan masyarakat.

• Galon mempunyai pengalaman bekerjasama dengan Pihak Berkuasa 

Tempatan (PBT) serta agensi berkaitan dalam melaksanakan projek 

pembangunan universiti, bagi menyokong pelaksanaan pelan strategik 

berkaitan pembangunan wilayah, perbandaran dan dasar kerajaan.

